
క. అని మనమున ననుకొనినం 

   తనె తత్తేజంబునుండి "తథ్యము! తథ్య"

   మ్మనుశబ్దారంభముతో

   వినఁబడియెను నాకు నిట్లు విస్ఫుటఫణితిన్.



మ. పరమంబైనరహస్య మియ్యది గ్రహింపంగంటి వీభాగ్యమున్

    దఱు చెవ్వారికినైనలేశమునుబొందన్ రాదుసూ! సాగరాం 

    తరకల్లోలములం దనామకగతిన్ నాశంబునుం బొందు నీ

    సరివారిన్ మణిపూసవైతివి భవజ్జన్మంబు సామాన్యమే?



గీ. సాగరంబునఁ జొచ్చి లేశమ్ము నీవు

   జీవనతరంగములయందుఁ జిక్కుకొనవు;

   స్వాతి శుభజన్మనక్షత్ర మీతెఱంగు

   నీకు ముక్తాకృతి ఘటించె నిక్కువంబు.



మ. కలవిందేబహురత్న రాసులు, జగత్కల్యాణుసంచారముల్

    గలవిందే నినుఁబోలువారికిని ముక్తాస్ఫోటభాగ్యోన్నతుల్

    గలవిందే, కలవానితో సుఖపడంగా లేక హేయంబుగాఁ

    దలఁపం గూడదు సాగరమ్మునిదిసిద్ధాంతంబుముమ్మాటికిన్.

		 ఈ పేజీలో చివరి మార్పు 8 ఆగస్టు 2018న 10:26కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

